
GERNIKA-KO ARBOLA-RI 
BERE OÑETAN 

Biyotzaren erditik 

nai dizualako 

zure oñetan jarri 

biat belauniko. 

Gaitzik ez dezu egiñ 

iñorcho-rentzako, 

ona izandu zera 

Euskal-errirako. 

¡Arbola bizi zaitez 

munduban betiko! 

¡Euskal besuetatik 

etzaitugu utziko! 

Izan dituzu beti 

mundu-ko gauz onak, 

zu goititu naizikan 

daude noski danak. 

Ez zaizkigu aztuko 
ez denbora juanak. 

Egin dira geroztik 

oroitzeko lanak. 

Zure etsayak dira 

euskera ez dutenak 

¡zurekin, beti, beti. 

gaude eskaldunak! 

Zure osto ederrak 

beti daude berde 

euskaldunak gauz orri 

antz emanik daude. 

Gauzarikan geyenak 

eraman dirade 

bañan ez gera iñolaz 

biziko zu gabe. 

Egon zaitez ba zutik 

munduba dan arte 

zure libertadien 

biarrian gaude. 

Mendi eder ta lurrak 
ikusirikan nik 

badakit juan biarra 

naizela mundutik. 

Beti nai izan dizut 

biyotz biyotzetik 

zernai gauza egingo 

nuke zuregatik. 

¡Euskal-erri guziyan 

zu loratziatik 

egon biar genduke 

danok bat egiñik. 

